Εἰς τὴν Κοίμηση τῆς ὑπεραγίας Θεοτόκου

Απολυτίκιον   ἦχ.α΄.

Ἐν τῇ Γεννήσει, τὴν παρθενίαν ἐφύλαξας· ἐν τῇ Κοιμήσει, τὸν κόσμον οὐ κατέλιπες Θεοτόκε· μετέστης πρὸς τὴν ζωήν, Μήτηρ ὑπάρχουσα τῆς ζωπης, καὶ ταῖς πρεσβείαις ταῖς σαῖς λυτρουμένη, ἐκ θανάτου τὰς ψυχὰς ἡμῶν.

Κοντάκιον   ἦχ.β΄.

Τὴν ἐν πρεσβείαις ἀκοίμητον Θεοτόκον, καὶ προστασίαις ἀμετάθετον ἐλπίδα, τάφος καὶ νέκρωσις οὐκ ἐκράτησεν· ὡς γὰρ ζωῆς Μητέρα, πρὸς τὴν ζωὴν μετέστησεν, ὁ μήτραν οἰκήσας ἀειπάρθενον.

Τοῦ ἁγίου μεγαλομάρτυρος Γεωργίου.

Ἀπολυτίκιον  ἦχ.δ’.

Ὡς τῶν αἰχμαλώτων ἐλευθερωτής, καὶ τῶν πτωχῶν ὑπερασπιστής, ἀσθενούντων ἰατρός, βασιλέων ὑπέρμαχος, τροπαιοφόρε μεγαλομάρτυς Γεώργιε, πρέσβευε Χριστῷ τῷ Θεῷ, σωθῆναι τὰς ψυχὰς ἡμῶν.
Κοντάκιον   ἦχ. δ΄.

Γεωργηθεὶς ὑπὸ Θεοῦ ἀνεδείχθης, τῆς εὐσεβείας γεωργὸς τιμιῶτατος, τῶν ἀρετῶν τὰ δράγματα συλλέξας σεαυτῷ· σπείρας γὰρ ἐν δάκρυσιν, εὐφροσύνῃ θερίζεις· ἀθλήσας δὲ δι΄αἵματος, τὸν Χριστὸν ἐκομίσω·  καὶ ταῖς πρεσβείαις Ἅγιε ταῖς σαῖς, πᾶσι παρέχεις πταισμάτων συγχώρησιν.

Τῆς ὁσίας Ἐλισάβετ.

Ἀπολυτίκιον   ἦχ.πλ.α’.

Μητρικῶν ἐκ λαγόνων Χριστὸν ἠγάπησας, ὤσπερ βλαστὸς Ἐλισάβετ, δικαιοσύνης τερπνός, καὶ τοῖς ἴχνεσιν αὐτοῦ ἀκολουθήσασα, τῶν αἰωνίων ἀγαθῶν, γεωργεῖς τὰν ἀπαρχάς, ἀμέμπτῳ σου πολιτείᾳ, θαυματουργοῦσα θεόφρον, πρὸς σωτηρίαν τῶν ψυχῶν ἡμῶν.

Κοντάκιον   ἦχ πλ.δ΄.

Ὡς παρθενίας τέμενος, καὶ ἀρετῶν θησαύρισμα, τὴν τῶν θαυμάτων βλυστάνεις χρηστότητα, ὥσπερ πηγὴ ἀκένωτος, καὶ ψυχῶν καὶ σωμάτων, Ἐλισάβετ καθαίρεις τὰ ἀρρωστήματα, τῶν εὐλαβῶς ψαλλόντων, τῷ Κτίσαντι· Ἀλληλούϊα.

Εἰς τοὺς προστάτας τῆς Πάρου.
Τοὺς προστάτας τῆς Πάρου καὶ πιστῶν ἀντιλήπτορας, τοὺς μεσίτας καὶ πρέσβεις πρὸς Θεὸν ἡμῶν, ζέοντας, Ἀρσένιον τιμήσωμεν πιστοί, σὺν Θεοκτίστῃ τε Ἀθανασίῳ τῷ Κλεινῷ, οὖτοι γὰρ ὄντως διηνεκῶς, ὑπὲρ ἡμῶν πρεσβεύουσι τῇ Τιᾶδι. Δόξα τῷ ἀναδείξαντι ὑμᾶς δόξα τῷ στεξανώσαντι, δόξα τῷ δωρουμένῳ δι΄ἡμῶν πάσι τὰ πρόσφορα.
